
विधायक कुलवंत सिंह के नेतृत्व में मोहाली से बसें हुईं रवाना मुख्यमंत्री तीर्थ यात्रा स्कीम....

विभाग के सीए गुरसेवक सिंह के खिलाफ पहले ही दायर हो चुकी है चार्जशीट

केंद्रीय मंत्रियों की मौजूदगी में एनएफएसयू और हरियाणा सरकार में हुआ समझौता

{स्कीम के तहत भेजी जाएंगी और बसें: 
फूलराज सिंह

सागर  पाहवा | मोहाली
समर न्यूज 

मुख्यमंत्री तीर्थ यात्रा स्कीम के तहत 
आज विधानसभा हलका मोहाली से 
2 बसें श्री अमृतसर साहिब के लिए 
रवाना हुईं, श्रद्धालुओं से भरी एक 
बस - जी ब्लॉक - एरोसिटी मोहाली 
से नशा मुक्ति मोर्चा - हल्का इंचार्ज 
कवलजीत सिंह की लीडरशिप में 
जबकि 61वीं बस पार्षद नसीब सिंह 
संधू की लीडरशिप में रवाना हुई। 
   इन बसों को हलका कोऑर्डिनेटर  
मुख्यमंत्री तीर्थ यात्रा स्कीम, स्टेट 
अवार्डी - फूलराज सिंह ने हरी झंडी 
दिखाकर रवाना किया, मुख्यमंत्री तीर्थ 
यात्रा स्कीम के बारे में पत्रकारों से 
बात करते हुए हलका कोऑर्डिनेटर - 
फूलराज सिंह ने कहा कि पंजाब के 
मुख्यमंत्री भगवंत सिंह मान और अन्य 

लोगों की इच्छा थी कि पूरे पंजाब से 
सीनियर सिटिजन को संगत का स्वरूप 
तीर्थ यात्रा पर लेकर के जाना चाहिए, 
और मुख्यमंत्री तीर्थ यात्रा योजना की 
शुरुआत से ही मोहाली विधानसभा 
क्षेत्र समेत पूरे पंजाब से बड़ी संख्या 
में बसें हर दिन श्री दरबार साहिब, श्री 
दुर्गियाना मंदिर, राम तीर्थ वाल्मीकि 
मंदिर, वाघा बॉर्डर और जलियांवाला 
बाग के दर्शन करने के लिए जा रही 
हैं। उन्होंने कहा कि संगत का ग्रुप के 

तौर पर तीर्थ यात्रा पर जाना अपने आप 
में एक बढ़िया अनुभव है। ये अनुभव 
जीवन भर याद रहते हैं और इन यादों 
को एक-दूसरे के साथ शेयर करके जो 
रूहानी संतुष्टि और शांति मिलती है, 
वह अपने आप में एक बड़ी उपलब्धि 
है। फूलराज सिंह ने कहा कि इस 
तीर्थ यात्रा योजना के बारे में रोजाना 
विधायक कुलवंत सिंह को विस्तृत 
जानकारी दी जाती है और इस तीर्थ 
यात्रा पर जाने और लौटने वाले सभी 

श्रद्धालुओं का विधायक कुलवंत सिंह 
को फोन करके खास तौर पर धन्यवाद 
किया जाता है और इस अनुभव को 
शेयर करते हुए सभी श्रद्धालुओं द्वारा 
मुख्यमंत्री भगवंत सिंह मान और आम 
आदमी पार्टी के राष्ट्रीय कन्वीनर 
अरविंद केजरीवाल का भी धन्यवाद 
किया जाता है। 
  उन्होंने कहा कि मुख्यमंत्री भगवंत 
सिंह मान पंजाब में विकास की रफ़्तार 
को लगातार तेज़ करने के लिए स्कीमों 
का ऐलान कर रहे हैं और जिन लोगों के 
काम लंबे समय से रुके हुए थे, उनके 
काम भी पूरे हो रहे हैं। इस मौके पर 
हलका कोऑर्डिनेटर मुख्य मंत्री तीर्थ 
यात्रा योजना फूलराज सिंह, कवलजीत 
सिंह - हलका इंचार्ज नशा मुक्ति 
मोर्चा, पार्षद नसीब सिंह संधू, रणधीर 
सिंह, अर्शलीन कौर अहलूवालिया, 
कुलदीप सिंह, राजविंदर सिंह भाटिया, 
लखविंदर सिंह, अमरीक सिंह, दविंदर 
नेगी भी मौजूद थे।

श्री अमृतसर साहिब के लिए मोहाली से रवाना हुईं बसें

समर न्यूज  | चंडीगढ़ 

चंडीगढ़ प्रशासन ने आज यानी 18 
जून को सरकारी छुट्टी की घोषणा की 
है। यह फैसला श्री गुरु अर्जुन देव 
जी के शहीदी दिवस के अवसर पर 
लिया गया है। प्रशासन के गृह विभाग 
ने बुधवार को इस संबंध में एक 
आधिकारिक अधिसूचना जारी की 
है। जारी अधिसूचना के मुताबिक, 
पहले इस दिन चंडीगढ़ प्रशासन के 
कैलेंडर वर्ष 2026 में प्रतिबंधित 
अवकाश घोषित किया गया था। 
   अब पुराने आदेश में आंशिक 
संशोधन करते हुए इसे पूर्ण 
सार्वजनिक अवकाश घोषित कर 
दिया गया है। इस दौरान सरकारी 
कार्यालय, बोर्ड और कॉर्पोरेशन, 
सरकारी संस्थान, औद्योगिक 
प्रतिष्ठान पूरी तरह से बंद रहेंगे।

चंडीगढ़ में आज रहेगा 
सरकारी अवकाश

समर न्यूज | चंडीगढ़

सेक्टर-11 स्थित श्री कुमार मेडिकल 
स्टोर के कैशियर जानकी दास की 
हत्या मामले में चंडीगढ़ पुलिस ने 
बड़ी कार्रवाई की है। वारदात के 
बाद लगाए गए नाकों पर ड्यूटी में 
लापरवाही बरतने के आरोप में पांच 
पुलिसकर्मियों को सस्पेंड कर दिया 
गया है।
   सस्पेंड किए गए पुलिसकर्मियों 
में थाना-11 के एसआई बचित्तर 
सिंह, लेडी कांस्टेबल सुमन, पुलिस 
पोस्ट लेक पर तैनात सीनियर 
कांस्टेबल रॉबिन, थाना-3 की लेडी 
कांस्टेबल दीक्षा और थाना आईटी 
पार्क की सीनियर लेडी कांस्टेबल 
जसपाल कौर शामिल हैं। निलंबन 
के बाद सभी पुलिसकर्मियों को 
पुलिस लाइन सेक्टर-26 में हाजिरी 
लगाने के आदेश दिए गए हैं। 
चंडीगढ़ के एसएसपी सुमेर प्रताप 
सिंह ने इन पुलिसकर्मियों को 
सस्पेंड करने के आदेश जारी किए 
हैं। कानून-व्यवस्था बनाए रखने 
और आरोपियों को पकड़ने के लिए 
लगाए गए नाकों पर चेकिंग के दौरान 
लापरवाही बरती गई।

सेक्टर 11 गोलीकांड में 
पांच पुलिसकर्मी सस्पेंड

समर न्यूज  | मोहाली

पंजाब विजिलेंस ब्यूरो ने 10 
लाख रुपये रिश्वत लेने के मामले 
में नामजद सीजीएसटी जालंधर 
के सहायक आयुक्त रविंद्र कुमार 
शर्मा के खिलाफ मोहाली स्थित 
अतिरिक्त जिला एवं सत्र न्यायाधीश 
की अदालत में चार्जशीट दाखिल 
कर दी है।
 मामले में सह-आरोपी चार्टर्ड 
अकाउंटेंट (सीए) गुरसेवक सिंह 
के खिलाफ पहले ही आरोपपत्र 
दाखिल किया जा चुका है। 
विजिलेंस के अनुसार, यह मामला 
जालंधर निवासी कारोबारी अनीश 
गांधी की शिकायत पर दर्ज किया 

गया था। शिकायतकर्ता ने आरोप 
लगाया था कि 24 अप्रैल 2025 
को जब वह जालंधर के सूर्या 
एन्क्लेव स्थित कार्यालय में रविंद्र 
कुमार शर्मा से मिला तो अधिकारी 
ने उसकी कंपनी को ब्लैकलिस्ट 
करने की धमकी देते हुए कार्रवाई से 

बचाने के बदले 30 लाख रुपये की 
रिश्वत मांगी।
 शिकायतकर्ता ने 2 मई 2025 को 
सहायक आयुक्त से हुई बातचीत 
रिकॉर्ड कर ली, जिसमें उसने सात 
लाख रुपये का इंतजाम होने की 
बात कही थी। 

10 लाख रुपये रिश्वत मामले में सहायक 
आयुक्त के खिलाफ चार्जशीट दाखिल

समर न्यूज | पंचकूला

हरियाणा में राष्ट्रीय फॉरेंसिक विज्ञान 
विश्वविद्यालय (एनएफएसयू) 
और हरियाणा सरकार के बीच 
एक महत्वपूर्ण समझौता ज्ञापन  पर 
हस्ताक्षर किए गए हैं। इस समझौते 
के तहत राज्य में देश का पहला 
सैंटर ऑफ एक्सीलैंस स्थापित किया 
जाएगा। यह केंद्र अपराध मामलों से 
संबंधित वैज्ञानिक जांच और साक्ष्य 
संग्रहण में अहम भूमिका निभाएगा।
    समारोह में केंद्रीय गृह मंत्री अमित 
शाह, केंद्रीय शहरी विकास, आवास 
एवं ऊर्जा मंत्री मनोहर लाल, 
हरियाणा के मुख्यमंत्री नायब सिंह 
और विधानसभा अध्यक्ष ज्ञान चंद 
गुप्ता उपस्थित रहे। इस परियोजना 
के तहत पंचकूला में 50 एकड़ भूमि 
पर अत्याधुनिक कैंपस का निर्माण 
किया जाएगा। वर्तमान में हरियाणा 
में चार फॉरेंसिक प्रयोगशालाएँ 

संचालित हो रही हैं, लेकिन यह 
नया केंद्र उन्हें और अधिक सशक्त 
बनाएगा। अमित शाह ने कहा कि यह 
केंद्र हाल ही में लागू किए गए तीन 
नए आपराधिक कानूनों को जमीनी 
स्तर पर लागू करने में वैज्ञानिक 
सहयोग प्रदान करेगा। उन्होंने यह 
भी प्रस्ताव रखा कि इस केंद्र में 
एक प्रशिक्षण संस्थान खोला जाए, 
जिससे हरियाणा और आसपास के 
राज्यों के छात्रों एवं अधिकारियों को 
आधुनिक फॉरेंसिक तकनीकों की 
शिक्षा दी जा सके। मुख्यमंत्री नायब 

सिंह ने इस पहल को राज्य के लिए 
ऐतिहासिक बताया। उन्होंने कहा कि 
इस केंद्र के माध्यम से अपराधों में 
साक्ष्य जुटाना और उनका वैज्ञानिक 
विश्लेषण करना आसान होगा। 
इससे न्यायिक प्रक्रिया तेज होगी और 
अपराध नियंत्रण में मजबूती आएगी।
यह कदम न केवल हरियाणा बल्कि 
पूरे देश के लिए एक महत्वपूर्ण 
उपलब्धि माना जा रहा है। फॉरेंसिक 
विज्ञान के क्षेत्र में यह केंद्र नई दिशा 
देगा और अपराध जांच को अधिक 
पारदर्शी एवं विश्वसनीय बनाएगा।

एनएफएसयू पंचकूला में 50 एकड़ में 
अत्याधुिनक कैंपस का करेगा निर्माण

{सिरसा, झज्जर, फरीदाबाद और हांसी 
जिलों की लिस्ट अभी भी अटकी

मोनिका रावत | चंडीगढ़
समर न्यूज 

हरियाणा में करीब 12 साल के लंबे 
अंतराल के बाद कांग्रेस ने ब्लाक 
स्तर पर अध्यक्षों की लिस्ट जारी 
की है। बुधवार को प्रदेश कांग्रेस 
के अध्यक्ष राव नरेंद्र सिंह की 
ओर से जारी लिस्ट में 19 जिलों 
में 103 ब्लाक अध्यक्षों के नाम 
घोषित किए गए। खास बात यह 
है इस लिस्ट में किसी भी ब्लाक 
में महिला को कमान नहीं मिली 
है। इसके अलावा सिरसा, झज्जर, 
फरीदाबाद और हांसी जिलों की 
लिस्ट अभी भी अटकी हुई है।
   साल 2014 में लोकसभा चुनाव 
में प्रदेश में कांग्रेस 10 में से सिर्फ 
रोहतक लोकसभा सीट जीत सकी 
थी। खराब प्रदर्शन के बाद पार्टी 
की सभी इकाइयों को भंग कर दिया 
गया था। उसके बाद कांग्रेस ने 3 
विधानसभा चुनाव बगैर संगठन के 

ही लड़े। इन 12 सालों में अशोक 
तंवर, फिर कुमारी सैलजा और 
उसके बाद उदयभान कांग्रेस के 
प्रदेश अध्यक्ष बने, लेकिन वो 
ग्राउंड लेवल पर इकाई नहीं गठित 
कर सके। 
   कई बार उनकी लिस्ट तो बनी, 
लेकिन हाईकमान से पास होकर 
नहीं आई। राहुल गांधी के हस्तक्षेप 
के बाद अब पदाधिकारियों की 

लिस्ट जारी हुई है।  कांग्रेस 
प्रदेशाध्यक्ष राव नरेंद्र ने दावा 
किया कि जिला कांग्रेस कमेटी 
अध्यक्षों, वरिष्ठ नेताओं और पार्टी 
कार्यकर्ताओं से मिले सुझावों के 
आधार पर ब्लॉक अध्यक्षों की 
लिस्ट फाइनल हुई है। 
   नियुक्तियों से पहले हरियाणा 
मामलों के एआईसीसी प्रभारी 
बी.के. हरिप्रसाद से भी चर्चा की 

गई। प्रदेश अध्यक्ष ने दावा किया 
कि ब्लॉक अध्यक्ष बनाने में किसी 
भी तरह के गुटों को ध्यान में नहीं 
रखा गया है। बल्कि काम करने 
वालों को ही मौका दिया गया है। 
   करनाल जिले में सबसे अधिक 
10 ब्लाक अध्यक्ष नियुक्त किए 
गए हैं, जबकि महेंद्रगढ़ में 8 और 
कुरुक्षेत्र में 8 ब्लॉक अध्यक्षों की 
घोषणा की गई है।

विश्व पर्यावरण दिवस के अवसर 
सेक्टर 46 बी के गवर्नमेंट कॉलेज 
में नितिश शुक्ला ने पौधरोपण 
किया। नितीश ने बताया कि वह  
चंडीगढ़ यूनिवर्सिटी से बीई 
(सीएसई- एआई एवं आईओटी) 
की पढ़ाई कर रहे  हैं। 
   बचपन से ही उनका पर्यावरण 
संरक्षण के प्रति विशेष लगाव 
रहा है। इसकी सबसे बड़ी वजह 
मेरे दादा भारत भूषण शुक्ला 
और दादी जाऊत्री देवी हैं। मेरे 
मन में प्रकृति के प्रति प्रेम और 
जिम्मेदारी का भाव पैदा कर गए। 
पौधरोपण के अवसर पर 
पर्यावरण संरक्षक राहुल महाजन, 

पर्यावरण विभाग से डॉ रीतू 
और अन्य विधार्थी मौजूद थेl  
उन्होंने अपने मित्रों और आसपास 
के लोगों को भी पौधारोपण 
के लिए प्रेरित किया, क्योंकि 
पर्यावरण संरक्षण केवल सरकार 
या संस्थाओं की जिम्मेदारी नहीं, 
बल्कि हम सभी का कर्तव्य है। 

दादा-दादी से मिली सीख ने बनाया 
प्रकृति को साथी, किया पौधरोपण

सागर पाहवा | मोहाली
समर न्यूज 

शहर में दिनदहाड़े हो रही चोरी की 
वारदातों ने लोगों की चिंता बढ़ा 
दी है। बुधवार सुबह फेज-7 के 
एक रिहायशी इलाके में दो युवक 
ऑटो में सवार होकर पहुंचे और 
एक मकान को निशाना बना लिया। 
आरोपियों ने पहले इलाके की रेकी 
की और फिर घर में घुस गए। 
 हालांकि घर के सदस्य उस 
समय अंदर मौजूद थे, लेकिन 
आरोपी बेखौफ होकर वारदात को 
अंजाम देने में जुटे रहे।जानकारी 
के अनुसार, एक आरोपी घर के 
कमरों में घुसा और कीमती सामान 
की तलाश की, लेकिन कुछ हाथ 
नहीं लगा। इसके बाद उसने बरामदे 
में लगे एयर कंडीशनर (एसी) 

के आउटडोर यूनिट को खोलकर 
बाहर निकाल लिया और ऑटो में 
रख लिया। इसी दौरान इलाके के 
एक युवक को उनकी गतिविधियां 
संदिग्ध लगीं। युवक ने ऑटो तक 
पहुंचकर आरोपी को पकड़ने की 
कोशिश की, लेकिन चालक ने 
वाहन तेजी से भगा दिया। 
  युवक ने आरोपी की टी-शर्ट 
पकड़कर रोकने का प्रयास किया, 
मगर झटका लगने से उसकी पकड़ 
छूट गई और दोनों आरोपी फरार 
हो गए। हालांकि युवक ने सूझबूझ 
दिखाते हुए ऑटो का नंबर नोट कर 
लिया और तुरंत पुलिस को सूचना 
दे दी। सूचना मिलते ही मटौर थाना 
पुलिस ने जांच शुरू की और कुछ 
ही घंटों में पुलिस ने चंडीगढ़ के 
कजहेड़ी क्षेत्र में दबिश देकर आरोपी 
और ऑटो को कब्जे में ले लिया।

दिनदहाड़े घर में घुसे चोर ने 
उखाड़ लिया एसी का आउटडोरसागर पाहवा | मोहाली

समर न्यूज 

वार्ड नंबर 41 मोहाली की पार्षद 
श्रीमती गुरप्रीत कौर उभ्भा एवं 
उनके पति भाजपा नेता हरदेव 
सिंह उभ्भा ने आज माननीय 
मेयर सरबजीत सिंह को एक 
विस्तृत मांग पत्र सौंपकर वार्ड की 
प्रमुख समस्याओं की ओर ध्यान 
आकर्षित किया। 
  उन्होंने कहा कि आगामी मानसून 
सीजन को देखते हुए प्रशासन को 
तुरंत कार्रवाई करनी चाहिए ताकि 
बारिश के दौरान लोगों को किसी 
भी प्रकार की परेशानी का सामना 
न करना पड़े। गुरप्रीत कौर उभ्भा 
ने बताया कि वार्ड के अंतर्गत 
आने वाले गांव संभालकी, नानू 
माजरा, प्रीत सिटी सेक्टर-86, वेव 
एस्टेट सेक्टर-85 तथा सेक्टर-
88 के निवासी लंबे समय से टूटी 
सड़कों, सफाई व्यवस्था की कमी, 

स्ट्रीट लाइटों की समस्या, पार्कों के 
खराब रखरखाव, सीवरेज व्यवस्था 
की कमियों तथा अन्य बुनियादी 
सुविधाओं के अभाव से जूझ रहे हैं।
उन्होंने कहा कि मानसून के मौसम 
में बारिश के पानी की निकासी सबसे 
बड़ी चुनौती बन जाती है। 
  इसलिए नालों और ड्रेनों की तत्काल 
सफाई करवाई जाए, जलभराव 
वाले स्थानों की पहचान कर उनका 
स्थायी समाधान किया जाए तथा 
वर्षा जल निकासी के लिए पुख्ता 
प्रबंध सुनिश्चित किए जाएं। उन्होंने 
कहा कि लोगों की सुरक्षा को ध्यान 
में रखते हुए प्रशासन को मानसून से 
पहले ही पूरी तैयारी करनी चाहिए।

भाजपा पार्षद गुरप्रीत कौर  
ने मेयर को सौंपा मांग पत्र 

हरियाणा के लाखों भवन 
निर्माण श्रमिकों को राहत देते हुए 
प्रदेश सरकार ने करीब एक वर्ष से 
बंद पड़ा श्रमिक रजिस्ट्रेशन पोर्टल 
देर रात फिर से शुरू कर दिया है। 
अब रजिस्ट्रेशन और नवीनीकरण 
नए नियमों और कड़े सत्यापन 
मानकों के तहत ही किए जाएंगे।
  श्रम विभाग ने कार्य पर्चियों (वर्क 
स्लिप) की जांच के लिए पिछले 
वर्ष जून में पोर्टल बंद कर दिया था। 
पोर्टल लंबे समय तक बंद रहने के 
कारण लाखों श्रमिकों को विभिन्न 
कल्याणकारी योजनाओं का लाभ 
नहीं मिल पाया। श्रमिक संगठनों ने 
कई बार सरकार और श्रम मंत्री के 
समक्ष यह मुद्दा उठाया था। पोर्टल 

बंद रहने का सबसे अधिक असर 
श्रमिक परिवारों के बच्चों पर पड़ा। 
उन्हें छात्रवृत्ति और अन्य शैक्षणिक 
योजनाओं का लाभ नहीं मिल सका। 
इसके अलावा, कई पात्र मजदूर 
भी विभिन्न सरकारी कल्याणकारी 
योजनाओं से वंचित रह गए।
  वर्षभर चली जांच में बड़ी संख्या 
में अपात्र एवं फर्जी रजिस्ट्रेशन 
सामने आए हैं। जांच के बाद केवल 
पात्र श्रमिकों को ही मान्य माना गया 
है और उन्हें विभाग की ओर से 
मैसेज भेजे गए हैं। प्रदेशभर में लाखों 
श्रमिकों के भवन निर्माण श्रमिक 
पंजीकरण निरस्त किए गए हैं। अब 
केवल पात्र श्रमिक ही योजनाओं का 
लाभ प्राप्त कर सकेंगे। जारी नियमो 
में मनरेगा में पंजीकृत मजदूर इस 
योजना में शामिल नहीं हो सकते। 

श्रमिकों के पंजीकरण के लिए एक 
साल बाद फिर खुला पोर्टल, राहत

आईटी पार्क से चमकी शहर की तस्वीर, लेकिन 
जमीन देने वाले किसान अब भी न्याय की राह में
{किसानों को िदया गया था 12 लाख 
रुपये प्रति एकड़ की दर से मुआवजा

मोनिका रावत | चंडीगढ़

जिस जमीन पर आज चंडीगढ़ का 
प्रतिष्ठित राजीव गांधी टेक्नोलॉजी 
पार्क खड़ा है और जहां से करोड़ों 
रुपये का कारोबार संचालित हो रहा 
है, उसी जमीन के मूल मालिक 
किसान अपने बकाया मुआवजे के 
लिए वर्षों से संघर्ष कर रहे हैं। 
   किसानों का आरोप है कि विकास 
की इस बड़ी परियोजना में उनकी 
जमीन तो चली गई, लेकिन उन्हें 
आज तक उनका पूरा हक नहीं 
मिल पाया है। सुप्रीम कोर्ट के  
निर्देशों के बावजूद भुगतान में देरी 
को लेकर किसानों में नाराजगी बढ़ती 
जा रही है।

संस्थान ने सशस्त्र सेनाओं में अधिकतम कैडिटों को शामिल कराने की अपनी विरासत को बरकरार रखा

19 जिलों में बनाए गए 103 ब्लाॅक अध्यक्ष, किसी भी ब्लाक में महिला को कमान नहीं 

216 एकड़ भूमि अधिग्रहण का मामला फिर गरमाया, सुप्रीम कोर्ट के आदेश के बावजूद बकाया भुगतान का इंतजार
समयसीमा बीती, किसान अब भी कर रहे इंतजार

प्रभावित किसानों के अनुसार, सुप्रीम कोर्ट ने 6 नवंबर 2025 को सुनवाई 
के दौरान प्रशासन को छह महीने के भीतर बढ़ी हुई दर के अनुसार सभी 
किसानों को भुगतान करने के निर्देश दिए थे। अदालत द्वारा निर्धारित अवधि 
पूरी हो चुकी है, लेकिन अभी भी बड़ी संख्या में किसान अपने बकाया 
मुआवजे की प्रतीक्षा कर रहे हैं। किसानों का कहना है कि कई परिवार 
आर्थिक परेशानियों से जूझ रहे हैं और वर्षों से अपने अधिकार के लिए 
सरकारी दफ्तरों के चक्कर काट रहे हैं। एक किसान ने नाम न प्रकाशित 
करने की शर्त पर कहा कि उनकी जमीन पर आज बहुमंजिला इमारतें और 
बड़े कारोबारी प्रतिष्ठान खड़े हैं, लेकिन उन्हें उनका पूरा हक नहीं मिला। 
उन्होंने कहा कि कुछ किसान न्याय की उम्मीद में बुजुर्ग हो गए, जबकि 
कई इस दुनिया को अलविदा भी कह चुके हैं।

आंदोलन की तैयारी, प्रशासन से जवाब का इंतजार
किसान नेताओं का कहना है कि आईटी पार्क में आज टेक महिंद्रा, भारती 
एयरटेल, द ललित होटल समेत कई बड़ी कंपनियां और संस्थान कार्यरत हैं। इस 
परियोजना से सरकार और निजी क्षेत्र को व्यापक आर्थिक लाभ हुआ है, लेकिन 
जिन किसानों ने अपनी जमीन दी, वे अब भी न्याय की बाट जोह रहे हैं।

हरियाणा में कांग्रेस ने 12 साल बाद नियुक्त किए ब्लाॅक अध्यक्ष

{ एयर मार्शल टी.एस. रंधावा ने समारोह 
की अध्यक्षता की

महाराजा रणजीत सिंह आर्म्ड फोर्सेज 
प्रेपरेटरी इंस्टीट्यूट ने आज अपने 
कैडिटों की उपलब्धियों का जश्न 
मनाते हुए हाल ही में रक्षा बलों में 
कमीशन प्राप्त करने वाले होनहार 
कैडिटों और नेशनल डिफेंस अकादमी 
(एन.डी.ए.) से स्नातक हुए कैडिटों 
को प्रतिष्ठित “अचीवर्स अवार्ड” से 
सम्मानित किया गया। उल्लेखनीय है 
कि मई और जून 2026 में नौ कैडिटों 
ने भारतीय सशस्त्र सेनाओं में कमीशन 
प्राप्त किया, जबकि पाँच कैडिटों ने 
हाल ही में एन.डी.ए. से स्नातक की 
उपाधि प्राप्त की है।
सेक्टर 77 स्थित संस्थान के परिसर 
में आयोजित इस अवार्ड समारोह की 
अध्यक्षता एन.डी.ए. के पूर्व कमांडेंट 
और एम.आर.एस.ए.एफ.पी.आई. 
की गवर्निंग बॉडी के प्रथम सदस्यों 

में शामिल एयर मार्शल टी.एस. 
रंधावा, पी.वी.एस.एम., वी.एम. 
(सेवानिवृत्त) ने की। इस अवसर पर 
इस संस्थान से जुड़े बड़ी संख्या में 
लोग भी उपस्थित थे।
सभा को संबोधित करते हुए, एयर 
मार्शल रंधावा ने कैडिटों को बधाई 
देते हुए कहा कि एम.आर.एस.ए.एफ.
पी.आई. में उनके प्रशिक्षण ने उनके 
सेवा करियर के लिए एक मजबूत 
लॉन्च पैड का काम किया है। उन्होंने 
एन.डी.ए. स्नातकों की प्रशंसा की और 
उनकी सर्विस अकादमियों में प्रशिक्षण 
के लिए शुभकामनाएँ दीं। उन्होंने 
संस्थान के इन परिणामों का श्रेय 
ए.एफ.पी.आई. फैकल्टी को दिया।

संस्थान की उपलब्धियों का हवाला 
देते हुए एम.आर.एस.ए.एफ.पी.आई. 
के निदेशक, मेजर जनरल अजय 
एच. चौहान, वीएसएम (सेवानिवृत्त) 
ने बताया कि संस्थान के 324 
कैडिट अब तक एनडीए और अन्य 
अकादमियों के लिए चुने गए हैं, 
जिनमें से 196 अधिकारी के रूप में 
कमीशन प्राप्त कर चुके हैं। 
इसी प्रकार 24 अन्य कैडिट एनडीए 
और अन्य प्रशिक्षण अकादमियों के 
लिए अपने नियुक्ति पत्रों की प्रतीक्षा 
कर रहे हैं। उन्होंने आगे कहा कि 
संस्थान सशस्त्र सेनाओं के लिए एक 
प्राथमिक फीडर संस्थान के रूप में 
उभरा है।

महाराजा रणजीत सिंह प्रेपरेटरी इंस्टीट्यूट 
ने होनहार कैडिटों को किया सम्मानित

विकास परियोजना के लिए अधिग्रहित की गई थी 216 एकड़ जमीन
वर्ष 2002 में चंडीगढ़ प्रशासन ने आईटी हब विकसित करने के उद्देश्य से 
करीब 216 एकड़ कृषि भूमि का अधिग्रहण किया था। उस समय किसानों 
को 12 लाख रुपये प्रति एकड़ की दर से मुआवजा दिया गया। किसानों ने 
इस राशि को कम बताते हुए कानूनी लड़ाई शुरू की। उनका कहना था कि 
अधिग्रहण के समय जमीन का वास्तविक बाजार मूल्य इससे कहीं अधिक 
था और उन्हें उचित मुआवजा मिलना चाहिए।

ऑटो नंबर से दबोचा गया आरोपी, पुलिस कर रही पूछताछ

अदालतों ने किसानों के पक्ष में सुनाया फैसला
मामला पंजाब एवं हरियाणा हाईकोर्ट से होते हुए 
सुप्रीम कोर्ट तक पहुंचा। लंबी न्यायिक प्रक्रिया 
के बाद अदालतों ने किसानों के दावों को सही 
मानते हुए मुआवजा बढ़ाकर 35 लाख रुपये 
प्रति एकड़ निर्धारित किया। इस फैसले के बाद 
किसानों को उम्मीद जगी कि दो दशक से चल 
रहा विवाद समाप्त हो जाएगा और उन्हें उनका बकाया भुगतान मिल 
जाएगा। हालांकि किसानों का कहना है कि अदालत के फैसले के बावजूद 
भुगतान प्रक्रिया पूरी नहीं हो सकी है।

इसलिए की गईं नियुक्तियां
राजनीतिक जानकारों के अनुसार हरियाणा में 15 जून से वोटर लिस्टों का स्पेशल इंटेंसिव रिवीजन शुरू हो चुका 
है। घर-घर जाकर वोटों की जांच होनी है। ऐसे में काफी वोट कटने और नए जुड़ने की संभावना है। कांग्रेस के 
पास अभी तक ग्राउंड स्तर पर संगठन ही नहीं था। जबकि भाजपा पन्ना व बूथ प्रमुख तक बना चुकी है। इसी वजह 
से कांग्रेस ने लिस्ट जारी करने में तेजी दिखाई है। हाल ही में हुए नगर निगम, नगर परिषद व नगर पालिका चुनावों 
में भी कांग्रेस के खराब प्रदर्शन के पीछे कांग्रेस का संगठन न होना बड़ी वजह बनी। पहला मौका है जब सभी 11 
नगर निगम में भाजपा के मेयर हैं, कांग्रेस जीरो है।

इन जिलों में प्रमुख नियुक्तियां
गुरुग्राम: पटौदी में रविंद्र सिंह, सोहना में शैलाश खटाना और गुरुग्राम एमसी-1 में अमित कोचर को जिम्मेदारी 
मिली।करनाल: नीलोखेड़ी में अमित बराना, इंद्री में शिवराम कम्बोज और घरौंडा अर्बन में रॉबिन मिचेल को 
अध्यक्ष बनाया गया। महेंद्रगढ़: कनीना में रामकिशन यादव, नारनौल में मनपाल यादव और नांगल चौधरी में 
विक्रम सिंह को जिम्मेदारी दी गई। पंचकूला: पंचकूला ब्लॉक में अनिल मेहता और कालका में सुनील को अध्यक्ष 
नियुक्त किया गया।

10 लाख रुपये लेते रंगे हाथ गिरफ्तार हुआ था सीए
विजिलेंस ने शिकायत की जांच के बाद दो सरकारी गवाह नियुक्त किए और 
शिकायतकर्ता द्वारा उपलब्ध कराए गए 10 लाख रुपये के नोटों पर विशेष पाउडर 
लगाकर ट्रैप की कार्रवाई की। 30 मई 2025 को जैसे ही सीए गुरसेवक सिंह ने 
रिश्वत की राशि प्राप्त की, विजिलेंस टीम ने उसे रंगे हाथ गिरफ्तार कर लिया। 
इसके बाद विजिलेंस ने सहायक आयुक्त रविंद्र कुमार शर्मा और सीए गुरसेवक 
सिंह के खिलाफ भ्रष्टाचार निरोधक अधिनियम के तहत मामला दर्ज किया था। 
अब जांच पूरी होने के बाद सहायक आयुक्त रविंद्र कुमार शर्मा के खिलाफ भी 
अदालत में चार्जशीट दाखिल कर दी गई है।


